
ᐱᒋᐊᕐᓂᐊ 
 
 
ᕿᓂᕋᓱᐊᕐᓂᖅ ᐋᖅᑭᒋᐊᕈᑎᐅᔪᓂᒃ ᐃᓅᓯᕐᒧᑦ ᐊᒻᒪ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐊᒥᒐᕈᑎᐅᔪᓄᑦ ᓵᓐᖓᔭᐅᔪᓄᑦ 
ᓄᓇᕗᑦ ᐱᕙᓪᓕᐊᓂᕆᔭᖓᓄᑦ ᐊᒃᓱᕈᕐᓇᖅᑐᒻᒪᕆᐅᓯᒪᖕᒪᑦ.  ᐊᖑᒻᒪᑎᔭᕆᐊᒃᓴᕐᓗ ᐊᑭᑐᔪᒻᒪᕆᐅᔪᓄᑦ ᐱᓕᕆᐊᓄᑦ ᐊᒻᒪ 
ᐱᔨᑦᓯᕈᑎᖏᓐᓄᑦ ᓄᓇᕗᑦ ᓄᓇᖃᖅᑎᓪᓗᒋᑦ ᒥᑭᒃᑑᑎᐅᔪᓂᒃ, ᐅᖓᓯᒌᒃᑑᑎᐅᔪᓂᒃ, ᓯᐊᒻᒪᖅᑎᕐᓯᒪᓪᓗᑎᒡᓗ ᓄᓇᓕᐅᔪᑦ 
ᑮᓇᐅᔾᔭᒃᓵᖃᕈᑎᖃᑦᑎᐊᕋᑎᒃ ᐊᒻᒪ ᐃᖅᑲᓇᐃᔭᒃᓴᖏᓐᓂᖅᐹᖑᓪᓗᑎᒃ ᑲᓇᑕᒥ ᑕᐃᒪᐃᓐᓂᖓᓄᑦ 
ᐊᒡᓱᕈᕐᓇᖅᑐᒻᒪᕆᐅᕗᖅ ᐱᓕᕆᐊᕆᓇᓱᐊᖅᑎᓪᓗᓂᔾᔪᒃ ᓄᓇᕗᑦ ᒐᕙᒪᒃᑯᖏᑕ.  
 
ᓄᓇᕗᑦ ᐊᒡᓱᕉᓴᐅᑎᖃᖅᐳᖅ ᐱᒋᐊᓕᓵᖅᑎᓪᓗᒋᑦ ᐱᕙᓪᓕᐊᓂᐅᔪᑎᒍᑦ - ᑕᒪᓐᓇᓗ ᐊᓯᑦᑕ ᑲᓇᑕᒥ ᐊᒡᒍᖅᑐᕐᓯᒪᓂᐅᔪᑦ 
ᐊᑐᓚᐅᕐᓯᒪᓪᓗᓂᔾᔪᒃ ᐱᒋᐊᓕᓵᖅᑎᓪᓗᒋᑦ.  ᐊᒡᓱᕈᕐᖢᑕ ᐃᖅᑲᓴᐃᔭᕋᓗᐊᖅᑎᓪᓗᑕ ᐊᖑᒻᒪᑎᓇᓱᐊᕐᖢᒋᑦ ᑕᒪᒃᑯᐊ 
ᑐᕌᒐᒃᓴᕆᔭᕗᑦ, ᐊᓂᒍᕋᓗᐊᖅᑎᓪᓗᒋᑦ 6 ᐊᕐᕌᒍᐃᑦ ᐊᐅᓚᓂᖃᓕᖅᑎᓪᓗᑕ, ᓄᓇᕗᑦ ᒐᕙᒪᒃᑯᖏᑦ ᓱᓕ ᓵᓐᖓᒡᓯᖅᐳᑦ 
ᐊᖏᔪᒻᒪᕆᐅᔪᓂᒃ ᐊᒡᓱᕈᕐᓇᖅᑐᓂᒃ ᐱᔨᑦᓯᕋᕈᑎᖃᕋᓱᐊᖅᑎᓪᓗᒋᑦ ᐃᓗᐃᑦᑐᓂᒃ ᑎᓕᔭᐅᓯᒪᔾᔪᑎᖏᑦ ᑭᓇᒃᑯᑐᐃᓐᓇᕐᓄᑦ 
ᐱᔨᑦᓯᖁᔭᐅᓪᓗᑎᒃ ᓄᓇᕗᒥᐅᑕᐅᔪᒫᓄᑦ. 
 
ᐆᒃᑑᑎᒋᓪᓗᒍ, ᓄᓇᕗᑦ ᒫᓐᓇᐅᔪᖅ ᐃᓄᒋᐊᕐᓂᖃᖅᑎᒋᓕᖅᐳᖅ 30,000-ᓂᒃ, 55 ᐳᓴᓐᓗᐊᖏᑦ ᐅᑭᐊᖃᕐᖢᑎᒃ ᑐᒑᓂ 
25ᑉ ᐊᒻᒪ 37 ᐳᓴᓐᖏᑦ ᐅᑭᐅᖃᕐᖢᑎᒃ ᑐᖔᓂ 15.   ᐃᓱᒪᒋᓪᓗᒍ ᑕᒪᓐᓇ ᐃᖅᑲᓇᐃᔭᖅᑐᑦ ᐅᓄᕐᓂᕆᔭᖏᑦ 
ᐱᕈᖅᐸᓪᓕᐊᓂᐊᖅᑐᑦ 3.5 ᐳᓴᓐᒥᒃ ᐊᕐᕌᒍᑦ 15 ᐃᓗᐊᓂ ᐊᒡᒋᖅᑐᓂ ᐃᖅᑲᓇᐃᔭᖅᑎᑕᐅᖁᓪᓗᒋᑦ ᑲᓇᑕᒥᐅᑦ 
ᓱᒃᑲᓂᖅᐹᖑᓪᓗᑎᒃ ᐃᓄᒋᐊᒃᓯᕙᓪᓕᐊᔪᑦ ᐊᕐᕌᒍ 2020 ᑎᑭᓪᓗᒍ ᓄᓇᕗᑦ ᑮᓇᐅᔭᓕᐅᕈᑎᖃᕋᓱᐊᕐᓂᖓᑦ 
ᐃᖅᑲᓇᐃᔭᖅᑎᖃᕆᐊᖃᕋᔭᖅᑐᑦ ᐃᒻᒪᖄ 10,300 ᐃᓄᒋᖕᓂᖃᖅᑎᒋᔪᓄᑦ.  ᑭᓯᐊᓂᓕ, ᓄᓇᕗᑦ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᓱᒃᑲᓂᕆᔭᖓ 6 ᐳᓴᓐᒦᓯᒪᖕᒪᑦ ᑐᓐᖓᕕᒋᓪᓗᒋᑦ ᐊᓯᑦᑎᓐᓂ ᓱᒃᑲᒃᑎᑉᐸᓪᓕᐊᓯᒪᔪᑦ 
ᐊᕐᕌᒍᑦ ᑕᓪᓕᒪᑦ ᐃᓗᐊᓂ (5.9 ᐳᓴᓐ).  ᑕᕝᕙᓂ, ᑮᓇᐅᔭᓕᐅᕈᑎᖃᕋᓱᐊᕐᓂᐅᔪᑦ ᓴᖅᑭᑦᑎᒐᔭᖅᐳᑦ 19,700-ᓂᒃ ᓄᑖᓂᒃ 
ᐃᖅᑲᓇᐃᔮᒃᓴᓂᒃ. 
 
ᐊᕐᕌᒍᑕᒫᑦ ᐅᓂᒃᑳᓕᐊᑦ ᐊᔾᔨᒌᖏᓐᓂᕆᔭᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᓇᓗᓇᐃᒃᑯᑕᐅᒐᔭᖅᑐᑦ ᓱᓕ ᐊᑐᖅᑕᐅᓪᓗᑎᒃ 
ᑕᐅᑐᓐᖑᐊᖅᑎᑦᓯᔪᓐᓇᖅᐳᑦ ᓄᓇᕗᒥᐅᓄᑦ ᐋᖅᑭᒌᕐᓯᒪᖏᑦᑐᒥᒃ. ᐆᒃᑑᑎᒋᓗᒍ ᐅᑯᐊ ᓇᓴᐅᑎᑦ ᐃᓱᒪᒋᓗᒋᑦ 
ᐃᓄᒋᐊᖕᓂᕆᔭᐅᔪᒧᑦ.  ᐆᒃᑐᕋᐅᑎᓕᐊᖑᓯᒪᔪᑦ 100,000-ᓂᒃ ᐃᓄᒋᐊᖕᓂᖃᖅᑎᓪᓗᒋᑦ: 

- ᓄᓇᕗᒥᐅᑕᐅᔪᑦ ᐊᕐᓇᐃᑦ ᐊᖑᑎᓪᓗ ᐃᓅᑦᓲᔭᕐᓂᐊᕐᓂᖏᓐᓄᑦ ᓂᕆᐅᒋᔭᐅᔪᑦ ᐊᒃᐸᓯᖕᓂᖅᓴᐅᕗᑦ 
ᑲᓇᑕᒥᐅᑕᐅᖃᑎᑦᑕ ᑭᒡᓕᖁᑎᖓᓄᑦ; 

- ᐃᓅᕋᑖᖅᑐᑦ ᐃᓅᔪᓐᓂᖃᑦᑕᕐᓂᖏᑦ ᖁᕝᕙᓯᖕᓂᖅᓴᐅᕗᑦ ᓄᓇᕗᒥ ᐊᔾᔨᒌᖏᓐᓂᕆᔭᖏᑦ ᑕᑯᓐᓇᕐᓗᒋᑦ 
ᐃᓅᕙᒃᑐᑦ ᓂᒋᐊᓂ 60th ᓄᓇᓐᖑᐊᑎᒍᑦ ᓇᓗᓇᐃᒃᑯᑕᑎᒍᑦ; 

- 35 ᐳᓴᓐᖏᑦ ᐃᓅᕋᑖᖅᑐᑦ ᐅᕿᓐᓂᖅᓴᐅᓪᓗᑎᒃ ᐃᓅᕙᒃᑐᑦ ᓄᓇᕗᒥ; 

- ᓯᒡᒐᓕᐊᖅᑐᖃᑦᑕᖅᑐᑦ ᒪᒃᑯᒃᑐᑦ ᐱᖓᓱᐊᖅᑎᓪᓗᐊᕐᓗᒍ ᐅᓄᕐᓂᖅᓴᐅᕗᑦ ᑲᓇᑕᒥᐅᑕᐅᖃᑎᖏᓐᓂᑦ; 

- ᐃᓐᓇᐃᑦ ᓯᒡᒐᓕᐊᖅᑐᖃᑦᑕᖅᑐᑦ ᐅᓄᕐᓂᖅᓴᐅᕗᑦ ᒪᕐᕈᐊᖅᑎᓪᓗᐊᕐᓗᒋᑦ ᑲᓇᑕᒥᐅᑦ ᓱᐴᖅᑐᖃᑦᑕᕐᓂᖏᑕ 
ᐅᓄᕐᓂᕆᒐᔪᒃᑕᖏᓐᓂᑦ; 

- ᐳᕙᒡᓗᖕᓇᖃᖅᑐᑦ ᑎᐱᒥᒃ 17-ᖏᕐᓱᕐᓗᒍ ᖁᕝᕙᓯᖕᓂᖅᓴᐅᕗᖅ ᑲᓇᑕᒥᐅᑕᐅᖃᑎᑦᑎᓐᓂ; ᐊᒻᒪ 

- ᓄᓕᐊᕐᓂᒃᑯᑦ ᖁᐱᕐᕆᔾᒧᑕᐅᔪᑦ 17-ᖏᕐᓱᕐᖢᒍ ᖁᕝᕙᓯᖕᓂᖅᓴᐅᕗᑦ ᖃᓪᓗᓈᑦ ᓄᓇᖓᓐᓂ 
ᑕᐃᒪᐃᓕᖃᑦᑕᖅᑐᓂᑦ. 

 
ᐃᓚᒋᓪᓗᒍ ᑖᒃᑯᓄᖓ ᐊᑲᐅᓐᖏᓕᐅᕈᑕᐅᔪᓄᑦ ᓇᓗᓇᐃᒃᑯᑕᓄᑦ, ᓄᓇᕗᒥ ᐃᓄᒋᐊᖕᓂᖏᑎᒍᑦ ᐊᑐᕐᓗᒋᑦ 
ᐋᓐᓂᐊᖅᑐᓕᕆᔾᔪᑕᐅᔪᓄᑦ ᐊᑭᓕᐅᑎᐅᔪᑦ ᐅᓄᕐᓂᖅᓴᐅᕗᑦ ᐱᖓᓱᐊᖅᑎᓪᓗᐊᕐᓗᒍ ᑲᓇᑕᒥᐅᑕᐅᖃᑎᑦᑕ 
ᐊᑭᓕᐅᑎᒋᒐᔪᒃᑕᖏᓐᓂᑦ.  ᑕᐃᒪᐃᒃᑲᓗᐊᖅᑎᓪᓗᒍ, ᐅᓄᕐᓂᕆᔭᖏᑦ ᐃᖢᐊᕐᓴᐃᔨᑦ ᓄᓇᕗᒥ ᐊᑐᐃᓐᓇᐅᑎᑦᓯᖃᑦᑕᖅᐳᑦ 
ᐱᔨᑦᓯᕋᐃᓪᓗᑎᒃ ᓄᓇᕗᒥᐅᑕᐅᔪᓂᒃ ᑭᓯᐊᓂ ᐊᒃᐸᓯᖕᓂᖅᓴᐅᓪᑎᓗᒃ ᑲᓇᑕᒥᐅᑕᐅᖃᑎᑦᑎᓐᓄᑦ ᐱᔨᑦᓯᕋᐅᑕᐅᒐᔪᒃᑐᓂᑦ. 
 
 
ᓇᓗᓇᐃᕐᓯᔾᔪᑦ 1 - ᐅᓄᕐᓂᖏᑦ ᐃᖢᐊᕐᓴᐃᔨᑦ ᑲᓇᑕᐅᑉ ᐊᒡᒍᖅᑐᕐᓯᒪᓂᖏᑎᒍᑦ/ᐅᑭᐅᖅᑕᖅᑐᕐᒥᐅᓪᓗ 
ᒐᕙᒪᖏᑎᒍᑦ, ᑲᓇᑕ 2000-2004 

ᑲᑎᓪᓗᒋᑦ ᐃᖢᐊᕐᓴᐃᔨᒻᒪᕇᑦ 

 2000 2001 2002 2003 2004
% ᐊᓯᔾᔨᕐᓯᒪᓂᖓ 

(2000-04) 
ᓂᐅᕙᓐᓚᓐ ᐊᒻᒪ ᓚᐸᑐᐊ 927 945 929 975 992 7 
ᓄᕙ ᓯᑰᓴ 1,898 1,885 1,943 1,958 2,000 5.4 
ᔪᑳᓐ 41 54 52 55 61 48.8 
ᓄᓇᑦᓯᐊᖅ 47 37 46 43 51 8.5 
ᓄᓇᕗᑦ 7 7 10 10 7 0
ᑲᓇᑕ 57,803 58,546 59,412 59,454 60,612 4.9
ᐱᔭᐅᔪᑦ: ᖃᓪᓗᓈᑦ ᓄᓇᖓᓐᓂ ᐃᓄᓕᓴᐃᔨᑦ ᓄᐊᓯᒪᔭᖏᓐᓂᑦ, ᑲᓇᑕᒥ ᐋᓐᓂᐊᖅᑐᓕᕆᓂᕐᒧᑦ ᑐᓴᒐᒃᓴᐃᑦ (CIHI) 

 
ᐊᒃᓱᒻᒪᕆᐅᔪᖅ ᐱᕙᓪᓕᐊᓯᒪᓕᕋᓗᐊᖅᑎᓪᓗᒋᑦ, ᓄᓇᕗᑦ ᓱᓕ ᐅᓄᖅᑐᓂᒃ ᐊᒡᓱᕈᕐᓇᖅᑐᓂᒃ ᓵᓐᖓᒃᓯᖅᐳᑦ. 
ᐊᑐᕆᐊᖃᖅᑎᑕᐅᔪᓂᒡᓗ ᑮᓇᐅᔭᖃᖅᑎᑕᐅᓪᓗᑎᒃ ᐊᒻᒪ ᐊᒥᒐᖅᑐᓂᒃ ᑮᓇᐅᔭᖃᖅᑎᑕᐅᓪᓗᑎᒃ 
ᐱᓕᒻᒪᒃᐸᓪᓕᐊᖏᔾᔪᑎᒋᓕᕐᒪᔾᔪᒃ ᐃᓚᑰᓪᓗᑎᒡᓗ ᐊᒻᒪ ᐊᔾᔨᒌᒐᑎᒃ ᒐᕙᒪᒃᑯᑦ ᐱᓕᕆᔾᔪᑎᒋᔭᖏᑦ.  ᐊᒻᒪᓗ ᓱᓕ, ᑕᒪᓐᓇ 
ᐊᑲᐅᓐᖏᓕᐅᕈᑎᐅᕙᓪᓕᐊᑐᐃᓐᓇᕐᓂᐊᖅᑐᖅ ᓄᓇᕗᑦ ᒐᕙᒪᒃᑯᖏᑦ ᓅᑉᐸᓪᓕᐊᑎᓪᓗᒋᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑎᒍᑦ ᐱᔨᑦᓯᖅᐸᓪᓕᐊᓂᖓ ᐱᕙᓪᓕᐊᑎᓪᓗᒍ, ᑕᐃᒪᓐᓇ ᓵᓐᖓᒡᓯᓕᕐᓗᑎᒃ ᐊᑭᓕᒃᓴᓂᒃᐸᓪᓕᐊᓗᑎᒃ 
ᐱᓕᕆᐊᖃᕋᓱᐊᖅᑎᓪᓗᒋᑦ ᐃᓚᑰᓂᖏᓐᓂᒃ ᐃᓅᓯᕐᒧᑦ ᐊᒡᓱᕈᕈᑕᐅᔪᓂᒃ ᐊᒻᒪ ᓴᖅᑭᑉᐸᓪᓕᐊᔪᓂᒃ ᑲᓇᑕᒥ.  
 
ᓄᓇᕗᒥᐅᑦ ᐊᖑᒻᒪᑎᔪᓐᓇᕐᓂᕆᔭᖓ ᐊᒡᓱᕈᕈᑕᐅᔪᓄᑦ ᑐᓐᖓᕕᖃᓪᓚᕆᖕᓂᐊᖅᑐᖅ ᓄᓇᕗᒥᐅᑦ 
ᑮᓇᐅᔭᖅᑖᖅᑎᑕᐅᓂᕆᖃᑦᑕᖅᑕᖏᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐋᖅᑭᒡᓯᒪᓂᕆᔭᖓᓄᑦ. ᒫᓐᓇᐅᔪᖅ 80 
ᐳᓴᓐᓗᐊᕆᖕᒪᒋᑦ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖁᑎᒋᔭᖏᑕ.  ᐊᑐᕐᓗᒋᑦ ᒫᓐᓇᐅᔪᖅ ᐋᖅᑭᒡᓯᒪᓂᕆᔭᖓ - 
ᐋᖅᑭᒡᓯᓯᒪᖕᒪᑕ 3.5 ᐳᓴᓐᖓ ᐊᕐᕌᒍᑕᒫᑦ ᐱᕈᖅᐸᓪᓕᐊᓪᓗᑎᒃ ᑮᓇᐅᔭᖅᑖᖅᑎᑕᐅᓂᕆᖃᑦᑕᖅᑕᖏᑕ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᐋᖅᑭᒡᓯᒪᓂᕆᔭᖓᑎᒍᑦ ᑐᓂᕐᕈᓯᐊᖅᑖᖅᑎᑦᓯᕙᒡᖢᑎᒃ - ᓄᓇᕗᒥᐅᑦ ᑭᖑᕙᖅᐸᓪᓕᐊᓂᐊᖅᑐᑦ 
ᑲᓇᑕᒥᐅᑦ ᓇᓗᓇᐃᒃᑯᑕᕆᔭᖓ ᐊᑐᖅᑕᐅᓗᓂ. 
 
ᓄᓇᕗᑦ ᓄᑖᓂᒃ ᐊᒥᒐᖏᑦᑐᓂᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐋᖅᑭᒡᓯᒪᕕᐅᔭᕆᐊᖃᓕᕐᒪᑦ ᐊᒻᒪ ᒫᓐᓇ 
ᑭᓐᖒᒪᔭᐅᓪᓗᑕᒃ.  ᕿᓂᓕᖅᑐᒍᑦ “ᓄᑖᓂᒃ ᐱᓕᕆᕕᐅᔪᒪᓪᓗᑕ” ᐃᒪᓐᓇᐃᑦᑐᓂᒃ ᐱᔨᑦᓯᕈᑎᖃᖅᑐᓂᒃ: 

- ᐃᓛᒃᑰᖓᔪᓂᒃ ᐅᑭᐅᖅᑕᖅᑐᒥ ᐊᑐᓂ ᒐᕙᒪᐅᔪᑦ ᐊᖏᕈᑎᖃᓕᕐᓗᑎᒃ; 
- ᐱᑕᖃᕈᓐᓂᕐᓗᑎᒃ “ᐋᖅᑭᒡᓯᒪᕙᒌᖅᑐᑦ” ᐊᑐᖅᑕᐅᓂᐊᖅᑐᑦ ᓄᓇᕗᒧᑦ; 
- ᐃᓱᒪᒃᓴᕐᓯᐅᕈᑎᖃᕐᓗᑎᒃ ᐃᓄᒋᐊᒃᓯᕙᓪᓕᐊᓂᖓᑕ ᓱᒃᑲᓕᓂᖓᓂᒃ; 
- ᓈᒻᒪᒃᑐᒥᒃ ᑮᓇᐅᔭᓄᑦ ᐊᑭᓕᐅᑎᖏᑦ ᑐᓐᖓᕕᖃᖅᑎᑕᐅᓗᑎᒃ (GEB); ᐊᒻᒪ 
- ᓇᓛᒍᖏᑦᑐᒃᑯᑦ ᐊᒃᑐᐃᓂᖃᖏᓪᓗᑎᒃ ᓄᓇᕗᒧᑦ ᑮᓇᐅᔭᐃᑦ ᑐᓂᔭᐅᕙᒃᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑐᓐᓂᖅᑯᓯᐊᑦ ᐅᓄᕐᓯᒋᐊᕐᓯᒪᑎᓪᓗᒋᑦ ᓇᖕᒥᓂᖅ ᑮᓇᐅᔭᓕᐊᕆᕙᒃᑕᕗᑦ. 
 
ᐊᕐᕌᒍᒋᓚᐅᖅᑕᑦᑎᓐᓂ, ᐃᖅᑲᓇᐃᔭᖃᑎᕐᓯᒪᕗᒍᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᖏᓐᓂᒃ ᑖᒃᑯᐊ ᓴᖅᑭᑕᐅᓚᐅᕐᓯᒪᔪᑦ 
ᑲᑭᑎᒪᔨᖏᓐᓄᑦ ᑲᑐᔾᔨᖃᑎᒌᑦ ᐊᒻᒪ ᖃᐅᔨᒪᔪᒻᒪᕆᐅᔪᑦ ᑲᑎᒪᔨᖏᑕ ᓴᖅᑭᑕᐅᓪᓗᑎᒃ ᑲᓇᑕᐅᑉ  ᒐᕙᒪᒃᑯᖏᓐᓂᑦ 
ᓇᓗᓇᐃᕐᓯᖁᓪᓗᒋᑦ ᐋᖅᑭᒡᓯᒪᓂᕆᔭᑦᑎᓐᓂᒃ.  ᓂᕆᐅᑦᑎᐊᖅᐳᒍᑦ ᐃᓱᒪᒋᔭᕗᑦ ᑐᓴᖅᑕᐅᓯᒪᕙᓪᓚᐃᓕᕐᒪᑕ ᑕᒪᒃᑮᖕᓄᑦ 
ᑲᑎᒪᔨᐅᔪᓄᑦ ᐊᒻᒪ ᓂᕆᐅᑦᑎᐊᖅᐳᒍᑦ ᑕᑯᓛᕐᓂᐊᕆᐊᒃᓴᑦᑎᓐᓂᒃ ᐅᓂᒃᑳᓕᐊᖏᓐᓂᒃ ᐱᒋᐊᓕᓵᕐᓂᖓᓂ 2006. 
 
ᐱᔾᔪᑎᐅᔪᑦ ᐊᒃᑐᐊᓂᖃᖅᑐᑦ ᓄᓇᕗᑦ ᑮᓇᐅᔭᓂᒃ ᑐᓐᓂᖅᑯᓯᐊᖅᑕᕐᓂᖏᑕ ᐋᖅᑭᒡᓯᒪᓂᕆᔭᖓ ᐊᔾᔨᐅᖏᒻᒪᑦ ᐊᒻᒪ 
ᐊᑐᕐᔪᐊᖅᑕᐅᓪᓗᑎᒃ ᐱᒻᒪᕆᐅᔪᑎᒍᑦ ᓄᓇᕗᒧᑦ.  ᑭᖑᕙᕆᐊᖅᑕᐅᔭᕆᐊᖃᖏᒻᒪᕆᓕᕐᒪᑕ ᐊᖏᖃᑎᒌᒐᓱᐊᕐᓂᐅᔪᑦ 
ᑕᒪᑐᒧᖓ.  ᐊᖏᖃᑎᒌᒐᓱᐊᕐᓂᐅᔪᑦ ᓄᑖᓄᑦ ᓄᓇᕗᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᓂᒃ ᑐᓐᓂᖅᑯᓯᐊᖅᑕᕐᓂᖏᓄᑦ 
ᐊᖏᖃᑎᒌᒍᑎᐅᔪᑦ ᓅᑉᐸᓕᐊᔭᕆᐊᖃᓕᕋᑦᑕ ᓯᕗᒧᑦ ᐋᖅᑭᒡᓱᕐᓯᒪᓗᑎᒃ ᐃᓛᒃᑰᖓᔪᓂᑦ ᐊᔾᔨᒌᓕᖅᑎᑦᑎᓯᒪᓪᓗᑎᒃ 
ᐊᖏᖃᑎᒌᒐᓱᐊᖅᑐᓂᑦ. 
 
ᐊᖏᔪᑕᐅᓂᖅᓴᐃᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑐᓂᔭᐅᕙᒃᑐᑦ 
 
ᑲᓇᑕᐅᑉ ᑐᓐᖓᕕᒡᔪᐊᖓ (ᓇᓴᐅᑎᖓ 36(2)) ᐊᖏᕈᑎᖃᕐᓯᒪᕗᖅ ᑲᓇᑕᐅᑉ ᒐᕙᒪᒃᑯᖏᑦ ᐃᒪᓐᓇᐃᖁᓪᓗᒋᑦ “ᑐᓐᖓᕕᒋᓪᓗᒍ 
ᓴᓇᔭᐅᓂᖓ ᐊᔾᔨᒌᒃᑐᓂᒃ ᐊᑭᓕᖅᓱᐃᖃᑦᑕᕐᓗᑎᒃ ᑕᒪᒃᑯᐊ ᑲᓇᑕᐅᑉ ᐊᒡᒍᖅᑐᕐᓯᒪᓂᖓᓂ ᒐᕙᒪᐅᔪᑦ 
ᑮᓇᐅᔭᖃᖅᑎᑕᐅᑦᑎᐊᖁᓪᓗᒋᑦ ᐊᔾᔨᒋᔭᐅᓗᑎᒃ ᐊᓯᖏᓐᓄᑦ ᒐᕙᒪᐅᔪᓄᑦ ᐱᔨᑦᓯᕋᕈᑎᖃᖁᓪᓗᒋᑦ ᐊᔾᔨᒋᓗᓂᒋᑦ 
ᑖᒃᓯᔭᖅᑕᐅᓂᖏᑦ.” 



ᓄᑖᖅ ᑮᓇᐅᔭᖅᑖᕈᑎᓄᑦ ᐊᖏᕈᑕᐅᓯᒪᔪᑦ ᓄᓇᕗᒻᒧᑦ  ᐊᑐᕈᒫᖅᑐᑦ  2006 

ᐱ - 3 

 
ᑮᓇᐅᔭᐃᑦ ᓄᒃᑎᖅᑕᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᓯᖏᓐᓄᑦ ᑲᓇᑕᐅᑉ ᐊᒡᒍᖅᑐᕐᓯᒪᓂᖏᓐᓄᑦ ᐊᒻᒪ ᓄᓇᕗᒧᑦ 
ᐃᑲᔪᖅᑐᐃᔾᔪᑕᐅᔭᕆᐊᖃᕐᒪᑕ ᐱᒻᒪᕆᐅᔪᓄᑦ ᐃᓅᓯᓕᕆᔾᔪᑕᐅᓗᑎᒃ ᑮᓇᐅᔭᐃᑦ, ᓲᕐᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪ 
ᐃᓕᓐᓂᐊᕐᓂᓕᕆᓂᕐᒧᑦ.  ᑕᒪᒃᑯᐊ ᑕᐃᔭᐅᔪᑦ ᓄᒃᑎᕆᓂᕐᒥᒃ.  ᑲᓇᑕᐅᑉ ᒐᕙᒪᒃᑯᖏᑦ ᐊᐅᓚᑦᓯᖃᑦᑕᕐᒪᑕ ᑕᒪᒃᑯᓂᖓ 
ᓄᒃᑎᖅᑕᐅᔪᓂᒃ.  ᓄᒃᑎᖅᑕᐅᓪᓗᐊᑕᖃᑦᑕᖅᑐᑦ ᐅᑯᐊᖑᕗᑦ: 

• ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔾᔪᑎᑦ ᓄᒃᑎᖅᑕᐅᕙᒃᑐᑦ ᐊᒻᒪ ᑲᓇᑕᒥ ᐃᓄᓯᓕᕆᔾᔪᑎᒃᓴᐃᑦ ᑐᓂᐅᕙᒃᑐᑦ 
ᐃᓗᓐᓇᖏᓐᓄᑦ ᑲᓇᑕᐅᑉ ᐊᒡᒍᖅᑐᕐᓯᒪᓂᖓᖏᓐᓄᑦ ᐅᑭᐅᖅᑕᖅᑐᒥᓗ ᒐᕙᒪᐅᔪᓄᑦ ᐊᒻᒪ ᐊᑐᖅᑕᐅᖃᑦᑕᖅᑐᑦ 
ᑮᓇᐅᔭᖃᖅᑎᑦᓯᔾᔪᑕᐅᓪᓗᑎᒃ ᐋᓐᓂᐊᖅᑐᓕᕆᓂᕐᒧᑦ, ᖁᕝᕙᓯᖕᓂᖅᓴᒥᒃ ᐃᓕᓐᓂᐊᕈᑎᓄᑦ, ᐃᓄᓕᕆᔨᒃᑯᓐᓄᑦ 
ᓂᖃᐃᑑᑎᓄᑦ ᐊᒻᒪ ᐃᓄᓕᕆᔭᐅᔾᔪᑎᐅᔪᓄᑦ.  ᑖᒃᑯᐊ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᒃᑎᖅᑕᐅᕙᒃᑐᑦ 
ᑮᓇᐅᔭᐃᑦ ᐊᒻᒪ ᑲᓇᑕᒥ ᐃᓅᓯᓕᕆᔾᔪᑕᐅᔪᑦ ᓄᒃᑎᑕᐅᕙᒃᑐᑦ ᐃᓕᔭᐅᓚᐅᕐᓯᒪᕗᑦ 2004-2005-ᖑᑎᓪᓗᒍ ᑕᐃᑦᓱᒪᓂ 
ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔾᔪᑎᐅᔪᑦ ᐊᒻᒪ ᐃᓄᓕᕆᔾᔪᑎᐅᔪᑦ ᓄᒃᑎᖅᑕᐅᓂᖓ ᐋᖅᑭᒋᐊᖅᑕᐅᓚᐅᖅᑎᓪᓗᒍ 
ᓴᖅᑭᔮᖅᐹᓪᓕᖁᓪᓗᒋᑦ ᐊᒻᒪ ᓵᑕᒃᓴᐅᔪᓐᓇᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑕ ᐃᑲᔪᖅᑐᐃᔾᔪᑎᖏᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ; 

• ᐊᔾᔨᒌᓕᖅᑎᑦᑎᓂᖅ ᑲᔪᓯᑎᑦᑎᕗᖅ ᑕᒪᒃᑯᓂᖓ ᐊᔪᕐᓴᕐᓂᖅᓴᐅᔪᓂᒃ ᑲᓇᑕᐅᑉ ᐊᒡᒍᖅᑐᕐᓯᒪᓂᖏᓐᓂᕐᒥᐅᑕᐅᔪᑦ 
ᐊᔾᔨᖏᓐᓂᒃ ᒐᕙᒪᒃᑯᓐᓄᑦ ᐱᔨᑦᓯᖅᑕᐅᖁᓪᓗᒋᑦ ᑖᒃᓯᔭᕈᑎᖏᑦ ᐊᖑᒻᒪᑎᓪᓗᑎᒃ ᐊᔪᖅᓴᖏᓐᓂᖅᓴᑎᑐᑦ ᑲᓇᑕᐅᑉ 
ᐊᒡᒍᖅᑐᕐᓯᒪᓂᖏᑎᑐᑦ.  ᑕᒪᓐᓇᓗ ᐱᓕᕆᐊᖑᓯᒪᓕᕐᖢᓂ 1957-ᒥᓂᑦ; ᐊᒻᒪ 

• ᓄᓇᕗᒥ ᐋᖅᑭᒡᓱᕐᓯᒪᔪᖅ ᑮᓇᐅᔭᖃᖅᑎᑕᐅᓂᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᓄᓇᕗᑦ ᒐᕙᒪᒃᑯᖏᓐᓂᒃ 
ᑮᓇᐅᔭᖃᖅᑎᑦᑎᖃᑦᑕᖅᐳᖅ ᐃᑲᔪᖅᑐᐃᔾᔪᑕᐅᓂᐊᕐᒪᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᐃᓕᓴᕐᓯᓯᒪᓪᓗᑎᒃ 
ᐅᑭᐅᖅᑕᖅᑐᕐᒥ ᑭᓱᑐᐃᓐᓇᐃᑦ ᐊᑭᖏᑦ ᐊᑭᑐᓂᖅᓴᐅᓂᖏᓐᓂᒃ.  ᑕᒪᓐᓇᓗ ᐱᓕᕆᐊᖑᔪᖅ ᐊᑐᖅᑕᐅᓯᒪᓕᕐᖢᓂ 
1985-ᒥᓂᑦ. 

ᓄᓇᕗᒥᐅᑦ ᑮᓇᐅᔭᓂᒃ ᑐᓐᓂᖅᑯᓯᐊᖏᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐋᖅᑭᒡᑕᐅᓯᒪᓚᐅᖅᐳᖅ ᓄᓇᕗᒥᐅᑦ 
ᐊᖑᒻᒪᑎᑦᑎᐊᖁᓪᓗᒋᑦ ᐊᑭᓕᖅᓱᐃᔾᔪᑎᒋᔭᕆᐊᖃᖅᑕᖏᓐᓂᒃ. ᑕᐃᒪᓐᓇ ᐋᖅᑭᒡᓯᒪᑎᓪᓗᒍ ᐱᓕᕆᐊᖃᕈᓐᓇᕐᓂᖅᓴᐅᓂᐊᕐᒪᑕ 
ᐱᑐᐃᓐᓇᐅᖏᑦᑐᓂᒃ ᐊᑐᕆᐊᖃᖅᑕᖏᓐᓂᒃ ᐅᑭᐅᖅᑕᖅᑐᕐᒥᐅᑦ ᐊᑭᑐᓂᖅᓴᒻᒪᕆᐅᓪᓗᑎᒃ ᑭᓱᑐᐃᓐᓇᐃᑦ ᖃᓪᓗᓈᑦ ᓄᓇᖏᓐᓂ 
ᒐᕙᒪᐅᔪᓂᑦ ᐊᒻᒪ ᑮᓇᐅᔭᓕᐅᕈᑎᒋᓇᓱᐊᖅᑕᖏᑦ ᐱᕙᓪᐊᓕᓯᒪᖏᓐᓂᖅᓴᒻᒪᕆᐅᓪᓗᑎᒃ.  ᑖᒃᑯᐊ ᐅᑭᐅᖅᑕᖅᑐᕐᒥ ᐱᖓᓱᑦ 
ᒐᕙᒪᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᖅᑎᑕᐅᓂᕐᒧᑦ ᐊᖏᕈᑎᖃᓚᐅᖅᐳᑦ ᑲᓇᑕᐅᑉ ᒐᕙᒪᒃᑯᖏᑦ 
ᐃᒪᓐᓇᐃᓕᖓᓪᓗᑎᒃ, ᑭᑭᓪᓗᒋᑦ ᒥᑭᔫᑎᑦ ᐊᔾᔨᒌᖏᓐᓂᕆᔭᖏᑦ ᐅᑭᐅᖅᑕᖅᑐᕐᒧᑦ ᑐᕌᖅᑐᑦ ᐊᔾᔨᒌᒃᑎᑕᐅᓪᓗᑎᒃ. 

ᑕᐃᑦᓱᒪᓂ 2005-06-ᖑᑎᓪᓗᒍ, ᐅᓄᕐᓂᖅᓴᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᔭᐅᖃᑦᑕᖅᑐᑦ 91 ᐳᓴᓐᒋᓚᐅᖅᐸᐃᑦ ᓄᓇᕗᑦ 
ᑮᓇᐅᔭᖁᑎᖏᑕ.  ᑕᐃᒪᓐᓇ ᑐᑭᖃᖅᑐᖅ ᑲᑎᓪᓗᒋᑦ $844 -ᒥᓕᐊᓐᖑᔪᑦ  (ᐃᒻᒪᖄ $28,061 ᐃᓄᒋᐊᖕᓂᖏᑎᒍᑦ ᐊᑐᕐᓗᑎᒃ) 

ᓇᓗᓇᐃᑦᑎᐊᒃᑲᓐᓂᕐᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᔭᐅᖃᑦᑕᖅᑐᑦ, ᓄᓇᕗᒥᐅᑦ ᐱᔪᓐᓇᖅᑎᑕᐅᕗᑦ 
ᑮᓇᐅᔭᖅᑖᖅᑎᑕᐅᓂᖏᑎᒍᑦ ᑲᓇᑕᐅᑉ ᒐᕙᒪᒃᑯᓐᓂᑦ ᑮᓇᐅᔭᓕᕆᓐᓇᐅᑉ ᐊᕐᕋᒍᐊᓂ ᖃᓂᒋᔭᖓᓂ $805 ᒥᓕᐊᓐ.  ᐊᑐᕐᖢᑎᒃ 
ᓇᓴᖅᑕᐅᓂᑯᓂᒃ ᑲᓇᑕᒥ ᓇᓴᐃᔨᐅᔪᓄᑦ ᐃᓄᒋᐊᖕᓂᐅᔪᓄᑦ ᒥᒃᓴᐅᓴᒃᑕᐅᓯᒪᔪᓂᒃ (ᐊᑐᕐᖢᑎᒃ ᔪᓚᐃ 1, 2005-ᓂᓴᓂᒃ 
ᐃᓄᒋᐊᖕᓂᖃᕐᓂᕋᖅᑕᐅᓚᐅᖅᐳᑦ ᓄᓇᕗᑦ 29,992-ᓂᒃ), ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᑐᓐᓂᖅᑯᑎᖃᖃᑦᑕᖅᐳᑦ $26,574-ᓂᒃ 
ᐃᓄᒋᐊᖕᓂᖓᑦ ᓄᓇᕗᑦ ᐊᑐᖅᑕᐅᓪᓗᓂ. 

ᑲᓇᑕᓕᒫᒧᑦ ᑐᕌᖓᔪᑦ ᐃᓄᒋᐊᖕᓂᖏᑎᒍᑦ ᑐᓂᔭᐅᕙᒃᑐᑦ ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᔾᔪᑎᒃᓴᑦ/ᑲᓇᑕᒥ ᐃᓅᓯᓕᕆᔾᔪᑎᒃᓴᑦ 
$32 ᒥᓕᐊᓐᖑᓪᓗᑎᒃ ᓄᓇᕗᒧᑦ.  11 ᐳᓴᓪᓗᐊᖏᑦ ᑲᑎᓪᓗᒋᑦ ᒥᒃᓴᐅᓴᒃᑕᐅᓯᒪᔪᑦ ᐊᑐᕈᒫᖅᑐᑦ ᐱᓕᕆᕕᖓᑦᑕ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪ ᐃᓄᓕᕆᔨᒃᑯᑦ. 

ᐊᐃᑉᐸᖓᓗ ᐆᒃᑐᕋᐅᑎᐅᔪᖅ ᐃᓄᒋᐊᖕᓂᖏᑎᒍᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᖅ ᐅᑕᖅᑭᑦᓲᔭᕆᐊᖃᕐᓂᖏᓐᓂᒃ 
ᑕᑎᒃᓴᖃᕈᓐᓂᖃᑦᑕᕐᒪᑕ.  ᓴᓇᓪᓗᑎᒡᓗ ᐋᖅᑭᒋᐊᕈᑎᒥᒃ ᐃᓗᐊᓂ ᐊᕐᕌᒍᑦ ᖁᓕᓄᑦ ᐸᕐᓇᐅᑎᑦ ᓴᓐᖓᒃᑎᒋᐊᖁᓪᓗᒍ ᑲᓇᑕᒥ 
ᐋᓐᓂᐊᖅᑐᓕᕆᔾᔪᑕᐅᔪᑦ, ᐅᑕᖅᑭᔭᕆᐊᖃᕐᓂᖏᓪᓗ ᒥᒡᖠᑎᑕᐅᒋᐊᕐᖢᑎᒃ ᑐᓂᔭᐅᓪᓗᑐᒃ ᐊᑐᕈᒫᖅᑕᖏᓐᓂᒃ $4.25 ᐱᓕᐊᓐᓂᒃ 
ᐊᑭᓕᖅᑐᐃᔾᔪᑎᖃᕐᓂᐊᖅᑎᓪᓗᒋᑦ ᑲᓇᑕᐅᑉ ᐊᒡᒍᖅᑐᕐᓯᒪᓂᖏᓐᓄᑦ ᐊᕐᕌᒍᑦ ᑕᓪᓕᒪᑦ ᐃᓗᐊᓂ.  ᑐᓐᖓᕕᒋᓪᓗᒋᑦ 
ᐃᓄᒋᐊᖕᓂᖏᑦ, ᓄᓇᕗᒥᐅᑦ ᐱᒐᔭᓐᖑᐊᖅᐳᑦ 0.0941 ᐳᓴᓐᖓᓂᒃ.  ᐃᒪᓐᓇ ᑐᑭᖃᖅᑐᖅ $3.9 ᒥᓕᐊᓐᓂᒃ 
ᑐᓂᔭᐅᓂᐊᖅᑎᓪᓗᒋᑦ ᐊᕐᕌᒍᑦ ᑕᓪᓕᒪᑦ ᐃᓗᐊᓂ.  ᑐᑭᓯᓇᕐᓯᑎᒋᐊᒃᑲᓐᓂᕐᓗᒍ, ᑖᒃᑯᐊ ᑮᓇᐅᔭᐃᑦ ᑐᓂᔭᐅᓂᐅᓴᔪᑦ 
ᑮᓇᐅᔭᖃᖅᑎᑦᓯᔾᔪᑕᐅᔪᓐᓇᖅᐳᑦ 133-ᑲᓐᓂᕐᓄᑦ ᖃᖓᑕᓲᒃᑯᑦ ᑐᐊᕕᕐᓇᖅᑐᒃᑰᕈᑕᐅᓗᑎᒃ ᐊᕐᕌᒍᑦ ᑕᓪᓕᒪᐃᑦ ᐃᓗᐊᓂ 
(ᐃᒻᒪᖄᖅ 20-ᔪᑦ ᖃᖓᑦᑕᐅᑎᒃᓴᑦ ᐊᕐᕌᒍᑕᒫᑦ). 

ᓇᓗᓇᖏᑦᑐᖅ ᐃᓄᒋᐊᖕᓂᖏᑎᒍᑦ ᑮᓇᐅᔭᖃᖅᑎᑦᓯᓂᐅᔪᖅ ᓄᓇᕗᑦ ᒐᕙᒪᒃᑯᖏᑕ ᑭᓐᖒᒪᔭᖏᓐᓄᑦ ᐊᒥᒐᓗᐊᖅᑐᑦ 
ᐅᓄᓐᖏᓗᐊᕐᖢᑎᒡᓗ. 

ᒫᓐᓇᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕆᔭᐅᕙᒃᑐᑦ ᐋᖅᑭᒡᓯᒪᓂᕆᔭᖓ 
 
ᓄᑖᑦ ᑮᓇᐅᔭᖅᑖᖅᑎᑕᐅᓂᕐᒧᑦ ᐋᖅᑭᒡᓯᒪᓂᕆᔭᖓ ᓴᖅᑭᑕᐅᓚᐅᕐᓯᒪᕗᖅ ᓯᑎᐱᕆ 2004-ᖑᑎᓪᓗᒍ ᒥᓂᔅᑕᐃᑦ ᑲᑎᒪᑎᓪᓗᒋᑦ. 

• ᓴᖅᑭᑕᐅᓚᐅᕐᓯᒪᔪᑦ ᐅᖃᐅᑕᐅᓚᐅᕋᑎᒃ ᐊᒻᒪ ᕿᒥᕐᕈᓇᒃᑕᐅᓚᐅᕈᑎᒃ ᐱᖃᓯᐅᑎᓯᒪᔪᑦ ᓴᖅᑭᑕᐅᑎᓪᓗᒋᑦ ᑲᓇᑕᐅᑉ 
ᒐᕙᒪᒃᑯᖏᑕ ᑮᓇᐅᔭᖃᖅᑎᑦᓯᔾᔪᑎᒋᔭᖏᑦ 1985-ᖑᑎᓪᓗᒍ. 

• ᓯᕗᕐᖓᒍᑦ ᖃᐅᔨᒃᑲᐃᓚᐅᖏᑦᑐᑦ, ᑐᓴᕋᓱᐊᓚᐅᖏᑦᑐᑦ, ᐃᓚᐅᑎᑦᓯᓚᐅᖏᑦᑐᑦ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓂᒃ 
ᐊᓯᔾᔨᕐᓯᑎᓪᓗᒋᑦ ᐱᒻᒪᕆᐊᓗᖕᒥᒃ ᐋᖅᑭᒡᓯᒪᓂᓪᕆᔭᖓᓂᒃ ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᓐᓄᑦ ᐅᑭᐅᖅᑕᖅᑐᕐᒥᐅᑦ. 

 
ᑲᓇᑕᐅᑉ ᒐᕙᒪᒃᑯᖏᑦ ᓱᓕ ᐅᖃᕐᓯᒪᕗᑦ ᑖᒃᑯᐊᒎᖅ ᐊᓯᔾᔨᕈᑕᐅᓚᐅᖅᑐᑦ ᐋᖅᑭᒋᐊᖅᑎᑦᑎᓯᒪᕗᑦ, ᓇᓚᐅᑦᑖᕆᔪᓐᓇᕐᓯᓗᑎᒃ, ᐊᒻᒪ 
ᐱᕈᖅᐸᓪᓕᐊᓂᐅᔪᓂᒃ ᑮᓇᐅᔭᖃᖅᑎᑦᓯᔪᓐᓇᕐᓯᓗᑎᒃ.  ᐃᓚᒋᑦ ᐱᓪᓗᐊᑕᐅᓂᖏᑦ ᐅᑯᐊ ᓇᓗᓇᐃᖅᑕᐅᓚᐅᖅᑐᑦ 
ᐋᖅᑭᒡᒪᓂᖓᑕ: 

• ᑲᑎᑕᐅᓪᓗᑎᒃ ᑮᓇᐅᔭᖅᑐᕈᑎᒃᓴᑦ $2 ᐱᓕᐊᓐ.  ᓄᓇᕗᒥᐅᑦ ᐱᓂᐊᖅᑕᖓ ᒥᒃᓴᐅᓴᒃᑕᐅᓯᒪᓪᓗᓂ $800 ᒥᓕᐊᓐᓄᑦ. 

• ᐱᔭᕇᖅᑕᐅᓪᓗᑎᒃ ᓴᐳᒻᒥᔭᐅᓂᖓ ᓄᓇᕗᒥᐅᑦ ᐊᑭᓕᖅᑐᖅᑕᐅᔾᔪᑎᖏᑦ ᒥᒡᖠᕙᓪᓕᐊᖁᓇᒋᑦ. 

• ᐋᖅᑭᒡᓯᓪᓗᑎᒃ ᐅᓄᕐᓯᒋᐊᕈᑎᒋᓂᐊᖅᑕᖏᓐᓂᒃ 3.5 ᐳᓴᓐᒥᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓄᑦ ᑭᖑᕐᖓᒍᑦ 2005-
06-ᒧᑦ. 

ᓄᓇᕗᑦ ᑮᓇᐅᔭᖅᑐᕈᑎᒃᓴᖏᑦ ᐊᖏᓕᒋᐊᖅᑕᐅᓚᐅᕋᓗᐊᖅᑎᓪᓗᒋᑦ ᓯᕕᑭᑦᑐᒧᑦ, ᓄᑖᑦ ᐋᖅᑭᒡᑕᐅᓯᒪᓕᖅᑐᑦ ᑐᑭᖃᖅᑐᑦ 
ᓇᓗᓇᕿᓂᐊᓕᕐᓂᖏᓐᓂᒃ ᓄᓇᕗᒥᐅᑕᐅᔪᓄᑦ ᑐᕌᖓᔪᑦ.  ᐊᒻᒪᓗ ᑖᒃᑯᐊ ᐋᖅᑭᒡᓯᒪᓴᓂᕆᔭᖏᑦ ᑐᓐᖓᕕᖃᕐᓯᒪᖕᒪᑕ 
ᓇᒻᒪᓗᐊᖏᑦᑐᓂᒃ, ᓯᕗᓂᒃᓴᑦᑎᓐᓂ, ᓇᓗᓇᖏᑦᑐᖅ, ᐊᑐᖅᑕᐅᔪᑦ ᓴᓚᐅᒐᔭᕐᒪᑕ ᐊᔾᔨᒌᖏᓐᓂᕆᔭᖏᓐᓂᒃ ᐊᑐᖅᑕᐅᖃᑦᑕᕐᓂᑯᑦ 
ᐃᓄᒋᐊᕐᓯᕙᓪᓕᐊᓂᖏᓐᓄᑦ ᓱᒃᑲᓂᕆᔭᖏᑦ ᑭᖑᓂᑦᑎᓐᓂ ᓄᓇᕗᑦ ᑮᓇᐅᔭᖅᑖᖅᑎᑕᐅᓂᖏᑕ ᐋᑭᒡᓯᒪᓂᖓᓄᑦ 
ᐊᖏᕈᑎᐅᔪᓄᑦ. 

ᐊᑲᐅᓐᖏᓕᐅᕈᑎᑦ ᒫᓐᓇᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᑦᑕ ᐋᖅᑭᒡᓯᒪᓂᕆᔭᖓ 
 
ᐊᒥᒐᓗᐊᕐᓂᖏᑦ 
 
ᑲᓇᑕᐅᑉ ᒐᕙᒪᒃᑯᖏᑦ ᐋᖅᑭᒡᓯᒪᓂᕋᐃᒐᓗᐊᖅᑎᓪᓗᒋᑦ ᓄᑖᓂᒃ ᐋᖅᑭᒡᓯᒪᓂᖁᔪᒥᒃ ᓴᖅᑭᑦᑎᓂᕋᖅᑕᐅᓪᓗᓂ ᓯᕐᕌᖏᓐᓂᕐᒥᒃ ᐊᒻᒪ 
ᓇᓗᓇᖏᓐᓂᖅᓴᒥᒃ.  ᐃᓱᒪᒋᔭᐅᔪᑦ ᓈᒻᒪᒐᓱᒋᔭᐅᓪᓗᑎᒃ ᐊᒥᒐᒻᒪᕆᒃᑐᑦ ᐃᓗᓕᕆᔭᖏᑦ ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᓂᒃ 
ᑐᓂᓯᖃᑦᑕᕐᓂᕆᔭᖏᑕ ᐋᖅᑭᒡᓯᒪᓂᕆᔭᖓᓂᒃ. 
 
ᓈᒻᒪᒃᑐᓂᒃ ᓄᓇᕗᑦ ᑐᓂᔭᐅᔭᕆᐊᖃᕐᓂᖓ ᑮᓇᐅᔭᑖᖅᑎᐅᓂᕐᒧᑦ ᐊᖏᕈᑎᓄᑦ ᑲᔪᓰᓐᓇᖅᑐᖅ ᐃᓱᒫᓗᒍᑕᐅᓪᓗᓂ ᓄᓇᕗᒧᑦ. 
ᒫᓐᓇᐅᔪᖅ ᐋᖅᑭᒡᓯᒪᓂᕆᔭᖓ ᓄᓇᕗᒥᐅᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᕆᔭᖓ ᓈᒻᒪᑐᐃᓐᓇᕐᒪᑦ 
ᐊᑐᕆᐊᖃᖅᑐᓄᑦ ᐱᔨᑦᓯᕈᑎᒋᔭᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᔨᑦᓯᕈᑕᐅᖁᔭᐅᓪᓗᑎᒃ ᓂᕆᐅᒋᔭᐅᔪᓄᑦ, ᑭᓯᐊᓂᓕ 
ᐊᒥᕙᖓᓗᐊᕐᒪᑕ ᐃᓚᒋᐊᖅᑕᐅᔭᕆᐊᖃᖅᑐᑦ ᐊᑑᑎᖃᖁᓪᓗᒋᑦ ᓄᓇᕗᒥᐅᑦ ᐋᖅᑭᒡᓯᒪᓂᕆᔭᖓᓄᑦ, ᐅᕝᕙᓗᓐᓂᑦ 
ᐱᓕᕆᐊᖃᖁᓪᓗᒋᑦ ᓯᓚᑖᓂᑦᑐᓂᒃ ᐊᑭᓕᕆᐊᖃᖅᑕᖏᓐᓂᒃ.  ᒫᓐᓇᓴᖑᓚᐅᖅᑐᖅ ᐆᒃᑐᕋᐅᑎᑕᖃᓚᐅᖅᐳᖅ 
ᐊᑭᑦᑐᕆᐊᖅᑐᒻᒪᕆᐅᓂᖏᓐᓂᒃ ᓄᓇᕐᔪᐊᕐᒥ ᐅᕐᓱᐊᐃᓗᑦ.  ᑖᒃᑯᐊ ᐊᑭᑦᑐᕆᐊᕈᑕᐅᔪᑦ ᓄᓇᕗᑦ ᒐᕙᒪᒃᑯᖏᓐᓂᒃ 
ᐊᒡᓱᕈᖅᑎᑦᑎᓕᕐᒪᑕ ᐊᕐᕌᖑᒧᑦ ᑮᓇᐅᔭᖅᑐᕈᑎᒃᓴᖏᓐᓂᒃ.  ᒫᓐᓇᐅᔪᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑐᓂᔭᐅᕙᒃᑐᑦ 
ᐊᖅᑭᒡᓯᒪᓂᕆᔭᖏᑦ ᓇᓚᐅᑦᑖᖅᑕᐅᖃᑦᑕᕐᒪᑕ ᓱᕐᕌᖏᓐᓂᕐᒥᒃ ᐊᑐᕐᖢᑎᒃ.  ᑭᓯᐊᓂᓕ, ᒪᓕᒐᖅᑕᖃᖏᒻᒪᑦ ᐃᓗᐊᓂ ᑲᓇᑕᐅᑉ 
ᒐᕙᒪᒃᑯᖏᑕ ᑮᓇᐅᔭᓂᒃ ᑐᓂᓯᓂᕆᖃᑦᑕᖅᑕᖏᓐᓂ ᑭᐅᔾᔪᑕᐅᓂᐊᖅᑎᓪᓗᒋᑦ ᐊᓯᔾᔨᕈᑕᐅᒻᒪᕆᒃᓯᒪᔪᒥᒃ ᓄᓇᕗᑦᑎᓐᓂ.  ᑕᐃᒪᓕ 
ᐅᕐᓱᐊᓗᐃᑦ ᐊᑭᖏᑦ ᖁᕝᕙᖅᐸᓪᓕᐊᑐᐃᓐᓇᕐᓂᐊᖅᐸᑕ, ᒐᕙᒪᒃᑯᑦ ᐆᒻᒪᖅᑯᑎᓄᑦ ᐊᑐᖅᑕᖏᓐᓄᑦ 
ᐊᑭᓕᐅᑎᒋᔭᐅᑐᐃᓐᓇᕐᓂᐊᓕᖅᐳᑦ 3.5-ᒧᑦ ᐊᑭᑦᑐᕆᐊᕈᑕᐅᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑐᓂᔭᐅᕙᒃᑐᑦ. 
 
ᐱᔭᕐᓂᕐᓂᖅᐹᖑᔪᑦ ᐊᒻᒪ ᓴᖅᑭᔭᕐᓂᖅᐹᖑᔪᒃᑯᑦ ᐱᓕᕆᔾᔪᓯᐅᓂᐊᖅᑐᖅ ᐅᑎᖅᑎᑕᐅᓗᑎᒃ ᐊᒥᒐᖏᑦᑐᓂᒃ ᓄᓇᕗᒧᑦ 
ᑮᓇᐅᔭᖃᖅᑎᑦᓯᓂᐅᔪᖅ ᐅᑎᖅᑎᑕᐅᖁᓪᓗᒋᑦ ᐊᒥᒐᖏᓪᓗᒋᑦ ᐊᑭᓕᕐᓯᔾᔪᑎᒃᓴᐅᔪᑦ. 
 
ᐋᖅᑭᒡᓯᒪᔪᑦ ᖁᕝᕙᐊᖅᐸᓪᓕᐊᔾᔪᑎᑦ 
 



ᓄᑖᖅ ᑮᓇᐅᔭᖅᑖᕈᑎᓄᑦ ᐊᖏᕈᑕᐅᓯᒪᔪᑦ ᓄᓇᕗᒻᒧᑦ  ᐊᑐᕈᒫᖅᑐᑦ  2006 

ᐱ - 5 

ᐋᖅᑭᒡᑕᐅᓯᒪᔪᖅ 3.5 ᐳᓴᓐ ᖁᕝᕙᕆᐊᖅᐸᓪᓕᐊᔾᔪᑎ ᑭᖑᕐᖓᒍ 2005-06ᑉ ᓇᒻᒪᓐᖏᓗᐊᕐᒪᑦ ᐊᔾᔨᒌᖏᓐᓂᕆᔭᖏᑦ 
ᑕᑯᓐᓇᕐᓗᒋᑦ ᐃᓄᒋᐊᕐᓂᕆᔭᐅᔪᑦ ᐊᒻᒪ ᑮᓇᐅᔭᓕᐅᕈᓱᐊᕈᑎᑎᒍᑦ ᐱᕈᖅᐸᓪᓕᐊᓂᐅᑦ ᓱᒃᑲᓂᕆᔭᖓ ᓇᓗᓇᐃᕐᓯᓯᒪᖕᒪᑦ 
ᑭᖑᓂᑦᑎᓐᓂ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᖅᑎᑕᐅᓂᕐᒧᑦ ᐋᖅᑭᒡᓯᒪᓂᕆᓚᐅᖅᑕᖓᓂ.  ᑖᓐᓇ ᑕᐃᒪᐃᑦᑐᖅ ᑲᓇᑕᐅᑉ 
ᐊᒡᒍᖅᑐᕐᓯᒪᓂᖏᓐᓂ/ᓄᓇᓕᐅᔪᓪᓗ ᒐᕙᒪᖏᑕ ᐊᑭᓕᐅᑎᒋᖃᑦᑕᖅᑕᖏᑦ ᐋᖅᑭᒋᐊᖅᑕᐅᓪᓗᑎᒃ ᓄᓇᕗᒥᐅᑦ ᐃᓄᒋᐊᖕᓂᖓ 
ᓱᒃᑲᓂᖅᓴᐅᓂᖓᓄᑦ ᐱᔭᐅᔪᓐᓇᖅᑐᓂᑦ ᑮᓇᐅᔭᓂᑦ ᐃᓯᖅᐸᓪᓕᐊᔪᓂᑦ. 
 
ᑕᐃᑦᓱᒪᓂᕐᓂᓴᐃᑦ, ᓄᓇᕗᒥᐅᑦ ᐱᕙᓚᐅᕐᓯᒪᔭᖏᑦ ᐋᖅᑭᒡᓯᒪᓂᑐᖃᖏᑎᒍᑦ ᐱᕈᖅᐸᓪᓕᐊᖏᓐᓇᐅᔭᓚᐅᕐᓯᒪᖕᒪᑕ 
ᐃᓄᒋᐊᒃᓯᕙᓪᓕᐊᓂᕐᒥᑦ ᓱᒃᑲᓂᖅᓴᐅᓪᓗᑎᒃ 3.5 ᐳᓴᓐᒥᒃ ᐲᖅᑕᐅᓚᐅᕐᓯᒪᖕᒪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᓱᕐᕌᓗᐊᕐᓂᖓᓄᑦ 
ᐊᒻᒪ ᓇᓚᐅᑦᑖᒐᓴᐅᖏᓐᓂᖓᓄᑦ.  ᓄᓇᕗᒥᐅᑦ ᐊᒃᓱᒻᒪᕆᐅᔪᖅ ᐊᒥᒐᕐᓯᒐᔭᓚᐅᖅᑐᑦ ᑮᓇᐅᔭᓂᒃ ᐃᓯᖅᐸᓪᓕᐊᔪᓂᒃ, 
ᐃᓱᒪᒋᔭᐅᑐᐃᓐᓇᖅᑐᖅ ᑕᐃᒪᐃᓐᓂᐊᕋᓱᒋᔭᐅᔪᖅ ᒪᓕᒡᓗᒍ, ᓄᑖᖅ ᐊᖅᑭᒡᓯᒪᓂᐅᔪᖅ ᐊᑐᓕᖅᑎᑕᐅᓚᐅᕐᓯᒪᕗᖅ 1999-
ᖑᑎᓪᓗᒍ.  ᑕᐃᒪᓐᓇᐃᓚᐅᖅᑐᖅ, ᐋᖅᑭᒡᓯᓪᓗᑎᒃ ᖁᕝᕙᖅᐸᓪᓕᐊᔾᔪᑕᐅᓂᐊᖅᑐᒥᒃ, 3.5 ᐳᓴᓐ ᐃᓕᔭᐅᓯᒪᓕᓚᐅᕐᒪᑦ ᑕᐃᓐᖓᑦ 
1999-ᒥᓂᑦ, ᓄᓇᕗᑦ ᐱᓪᓗᐊᓚᐅᕐᓯᒪᔪᒐᓗᐊᑦ $230 ᒥᓕᐊᓐᓂᒃ ᐊᒥᒐᕐᓂᖅᓴᐅᓗᑎᒃ ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᓄᑦ 
ᑐᓂᔭᐅᖃᑦᑕᖅᑐᑦ ᐋᖅᑭᒡᓯᒪᓂᖃᕐᓂᖅᐸᑦ ᑕᐃᑦᓱᒪᓂᕐᓂᓴᑎᑐᑦ. 
 
ᑎᑎᕋᐅᔭᕐᓯᒪᔪᖅ 2 ᓇᓗᓇᐃᕐᓯᕗᖅ ᐊᔾᔨᒌᖏᓐᓂᕆᔭᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕆᔭᐅᕙᒃᑐᑦ 
ᐱᕈᖅᐸᓪᓕᐊᓂᕆᓚᐅᖅᑕᖏᓐᓂᒃ ᑭᖑᓂᑦᑎᓐᓂ ᐋᖅᑭᒡᓯᒪᓂᕆᓚᐅᖅᑕᖓ ᐊᑐᕐᓗᒍ (ᐱᖃᓯᐅᑎᓪᓗᒍ 
ᑮᓇᐅᔭᓕᐅᕈᑎᕋᖃᓱᐊᕐᓂᐅᑉ ᓱᒃᑲᓂᕆᔭᖓᓄᑦ ᐋᖅᑭᒋᐊᖅᑕᐅᓯᒪᔪᑦ ᑐᓐᖓᕕᖃᖅᑐᑦ 2004-05-ᒥ ᑲᓇᑕᐅᑉ ᒐᕙᒪᒃᑯᖏᑕ 
ᐊᑐᕈᒫᖅᓴᖏᓐᓂᒃ) ᐊᒻᒪ ᒫᓐᓇᐅᔪᖅ ᐋᖅᑭᒡᑕᐅᓯᒪᓕᖅᑐᖅ 3.5 ᐳᓴᓐᒧᑦ ᖁᕝᕙᕆᐊᕈᑎᖃᕐᖢᑎ.ᒃ  ᐃᖅᑲᐅᒪᔭᕆᐊᖃᖅᑐᑦ 
ᑕᐃᑦᓱᒪᓂᑐᖃᖅ ᐋᑭᒡᓯᒪᓂᐅᓚᐃᕐᓯᒪᔪᑦ, ᐃᓄᒋᐊᒃᓯᕙᓪᓕᐊᓂᕐᒧᑦ ᖁᕝᕙᖅᐸᓪᓕᐊᔾᔪᑎᖃᓚᐅᕐᓯᒪᖕᒪᑕ 6.6 ᐳᓴᓐᒥᒃ ᐊᕐᕌᒍᑕᒫᑦ 
ᑐᓂᔭᐅᕙᒡᖢᑎᒃ. 

ᑎᑎᕋᐅᔭᕐᓯᒪᔪᖅ 2- ᑲᓇᑕᐅᑉ ᒐᕙᒪᒃᑯᖏᑕ ᑐᓂᕙᒃᑕᖏᑕ ᐋᑭᒡᓯᒪᓂᖏᓐᓄᑦ ᒥᒃᓴᐅᓴᒃᑕᐅᔪᑦ: ᑕᐃᑦᓱᒪᓂᕐᓂᓴᐃᑦ 
ᑐᓐᓂᖅᑯᑕᐅᕙᓚᐅᖅᑐᑦ ᐊᔾᔨᒌᖏᓐᓂᖏᑦ ᓄᑖᑦ ᐋᖅᑭᒡᓯᒪᓂᖓᑕ (ᑮᓇᐅᔭᐃᑦ ᑖᒃᑯᐊ ᒥᓕᐊᓐᖏᓐᓂᑦᑐᑦ) 

 
 ᐱᔭᐅᓯᒪᔪᑦ: ᑎᑎᕋᐅᔭᕐᓯᒪᔪᑦ ᑲᑐᔾᔭᐅᓪᓗᑎᒃ ᑐᓐᓂᖅᑯᑎᕕᓂᖏᑦ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᑕ ᖃᐅᔨᒪᔨᒻᒪᕆᑦ ᑲᑎᒪᔨᖏᓐᓄᑦ 
 
 
ᓄᓇᕗᒥᐅᑦ ᐃᑲᔪᖅᑐᖅᑕᐅᒐᓗᐊᖅᑎᓪᓗᒋᑦ ᓯᕕᑭᑦᑐᒧᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᖅᑎᑦᓯᓂᖓᑦᑕ ᐋᖅᑭᒡᓯᒪᓂᖓᒍᑦ 
ᐊᑐᕐᒪᑕ ᐱᖁᔭᕐᔪᐊᓂᒃ, ᓄᓇᕗᑦ ᑭᓯᐊᓂ ᓯᕕᑐᔪᒧᑦ ᐃᑲᔪᕈᑎᓂᒃ ᐱᑕᖃᖏᑦᑐᑦ. 
 
ᐃᓄᒋᐊᒃᓯᕙᓪᓕᐊᓂᖓᓄᑦ ᐋᖅᑭᒋᐊᕈᑎᑕᖃᖏᓐᓂᖓ ᓄᑖᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᖅᑎᑕᐅᔾᔪᑎᑦ 
 
ᐊᑐᓕᖅᑎᑦᑎᓪᓗᒋᑦ 3.5 ᐳᓴᓐᒥᒃ ᖁᕝᕙᕆᐊᖅᐸᓪᓕᐊᔾᔪᑎᒥᒃ, ᐅᓄᕐᓯᕙᓪᓕᐊᓂᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑮᓇᐅᔭᖅᑖᕆᔭᐅᕙᒃᑐᑦ ᐊᑐᕐᖢᑎᒃ ᐃᓄᒋᐊᖕᓂᖏᓐᓂᒃ ᒥᑭᓐᓂᖅᓴᐅᕗᑦ ᓄᓇᕗᒥᐅᓄᓐᖓᐅᔪᑦ ᐊᓯᖏᓐᓂᑦ ᑲᓇᑕᐅᑉ 
ᐊᒡᒍᖅᑐᕐᓯᒪᓂᖏᓐᓂᑦ ᐱᕙᒃᑐᓂᑦ ᐊᔾᔨᒌᓕᖅᑎᑕᐅᓯᒪᔪᓂᒃ.  ᑕᐃᒪᐃᑦᑐᖅ ᑖᓐᓇ ᐱᓪᓗᒍ ᓄᓇᕗᒥᐅᑦ 
ᐃᓄᒋᐊᒃᓯᕙᓪᓕᐊᓂᖅᓴᐅᓯᒪᖕᒪᑦ ᐊᔾᔨᒌᖏᓐᓂᖏᑦ ᑕᑯᓐᓇᕐᓗᒋᑦ ᑲᓇᑕᒥᐅᑕᐅᔪᑦ ᑐᓂᔭᐅᕙᒃᑐᑦ ᑲᑎᓪᓗᒋᑦ.  ᓄᓇᕗᒥᐅᑦ 
ᖁᕝᕙᓯᖕᓂᖅᓴᐅᖕᒪᑕ ᐃᓄᒋᐊᒃᓯᕙᓪᐊᓕᓂᖓᑦ ᑲᓇᑕᒥᐅᑕᐅᔪᓂᑦ ᑕᐃᒪᓐᓇ ᐱᖃᓯᔾᔭᐅᑦᑎᐊᕐᓯᒪᓚᐅᕋᓗᐊᕐᒪᑕ ᐱᑐᖃᐅᔪᓂ 
ᐋᖅᑭᒡᓯᒪᓂᐅᔪᓂ ᐊᕐᕌᖑᒧᑦ ᖁᕝᕙᖅᐸᓪᓕᐊᔾᔪᑕᐅᔪᓂᒃ ᐊᒻᒪ ᐃᑲᔪᕈᑕᐅᓚᐅᕐᓯᒪᔪᖅ ᓄᓇᕗᒥᐅᑦ ᐱᕈᖅᐸᓪᓕᐊᓂᕆᔭᖓᓄᑦ. 

ᑭᓯᐊᓂᓕ, 3.5 ᐳᓴᓐ ᖁᕝᕙᖅᐸᓪᓕᐊᔾᔪᑕᐅᔪᖅ ᐱᖃᓯᐅᔾᔨᓯᒪᓚᐅᖅᑐᖅ ᓄᑖᒥᒃ ᐋᖅᑭᒡᓯᒪᓂᐅᔪᒥᒃ  ᐱᖃᓯᐅᔾᔨᓯᒪᖏᒻᒪᑕ 
ᐃᓄᒋᐊᖕᓂᐅᔪᓄᑦ ᐋᖅᑭᒋᐊᕈᑕᐅᓂᐊᖅᑐᓂᒃ ᐱᖃᓯᐅᔾᔨᓯᒪᔪᓂᒃ ᓄᓇᕗᒥᐅᑦ ᓱᒃᑲᓂᖅᓴᐅᔪᒥᒃ ᐃᓄᒋᐊᒃᓯᕙᓪᐊᓕᓂᖓᓄᑦ.  
ᑖᓐᓇᓗ ᓄᖅᑲᖓᑎᑦᑎᓪᓗᓂ ᓄᓇᕗᒥᑦ ᑮᓇᐅᔭᓕᐅᕈᑎᒋᒐᓱᐊᖅᑕᖏᓐᓄᑦ ᐃᓯᖅᐸᓪᐊᔪᓄᑦ ᐊᒻᒪ ᐊᖑᒻᒪᑎᓐᖏᓗᐊᕐᖢᑎᒃ 
ᑖᒃᑯᐊ ᓄᑖᑦ ᐋᖅᑭᒡᓯᒪᓂᐅᔪᑦ. 
 
ᑮᓇᐅᔭᓕᐅᖅᐸᑕ ᐃᓚᓐᖓᖅᑎᑕᐅᖃᑦᑕᕐᓂᖏᑦ 
 
ᑲᑎᓯᒪᓪᓗᒍ ᑭᒡᓕᖓ ᑲᑎᓪᓗᒋᑦ ᑲᓇᑕᐅᑉ ᒐᕙᒪᖏᓐᓂᑦ ᐱᔭᐅᕙᒃᑐᑎᑦ ᓴᖅᑭᑦᑎᖕᒪᑕ ᓄᓇᕗᒥᐅᓄᑦ ᐃᓚᓐᖓᖅᑎᕆᓂᕐᒥᒃ.  
ᑕᐃᒪᓕ ᐊᓯᔾᔨᖅᑐᕕᓂᐅᒃᐸᑕ ᑮᓇᐅᔭᓕᐅᕈᑎᒋᔭᖏᑦ ᓇᓕᐊᑐᐃᓐᓇᖅ ᐅᑭᐅᖅᑕᖅᑐᒥ ᒐᕙᒪᐅᔪᑦ ᖁᕝᕙᖅᐹᓪᓕᕐᓂᖅᐸᑕ, 
ᓇᓕᐊᑐᐃᓐᓇᖅ ᑐᓂᔭᐅᓂᐊᖅᑐᓂᒃ ᒥᒡᖠᐊᕐᕕᐅᒐᔭᖅᐳᑦ ᓄᓇᖁᑎᒋᔭᖓᓂ ᖃᓄᐃᓐᓂᐅᔪᑦ ᓱᕐᕌᖏᒃᖃᑲᓗᐊᖅᑎᓪᓗᒋᑦ.  
ᐃᒪᓐᓇ, ᖁᕝᕙᖅᐸᓪᓕᐊᔪᖃᖅᑎᓪᓗᒍ (ᐊᒃᐸᖅᐸᓪᓕᐊᔪᖃᖅᑎᓪᓗᒍᓗᓐᓂᑦ) ᓄᓇᕗᒥ ᓇᓕᐊᖕᓂᑐᐃᓐᓇᖅ 
ᐊᑭᓕᓯᖃᑦᑕᕆᐊᖃᕋᔭᖅᐳᑦ ᐅᑭᐅᖅᑕᖅᑐᒥ ᒐᕙᒪᐅᔪᓂᑦ.  ᑖᓐᓇ ᑐᑭᖃᖅᑐᖅ ᓄᓇᕗᑦ, ᐃᒪᓐᓇᐃᓂᐊᕐᓂᖓᓂᒃ, 
ᐊᒥᖅᑳᖃᑎᖃᕐᓗᑎᒃ ᑮᓇᐅᔭᐃᑦ ᐃᓯᖅᐸᓪᓕᐊᔪᖁᑎᖏᓐᓄᑦ ᐅᕝᕙᓗᓐᓂᑦ ᐊᓯᐅᔨᕙᓪᓕᐊᔭᖏᓐᓂᒃ.  
ᐱᖓᓱᓕᖅᑲᖓᑎᑕᐅᓪᓗᑎᒃ ᑕᐃᒪᓐᓇ ᐊᑦᑕᕐᓇᖅᑎᓪᓗᒋᑦ ᐊᓯᐅᔨᔭᐅᓂᐊᖅᑐᑦ 70-ᒥᑦ 90-ᐳᓴᓐᒧᑦ ᑎᑭᓯᒪᑎᓪᓗᒋᑦ ᑲᑎᓪᓗᒋᑦ 
ᐃᓯᖅᐸᓪᓕᐊᔭᕆᐊᖃᖅᑐᑦ ᑭᓇᐅᔭᐃᑦ ᐊᒻᒪ ᐱᑕᖃᓐᖏᑎᓪᓗᒍ ᐊᓯᔾᔨᕐᓯᑲᑕᒍᓐᓇᕐᓂᐅᔪᖅ ᑮᓇᐅᔭᖁᑎᖏᓐᓂᒃ ᐃᓯᖅᐸᓪᐊᔪᓂᒃ, 
ᐱᕈᖅᐸᓪᓕᐊᕌᕐᔪᒍᑎᖏᑦ ᐊᖏᓪᓗᑎᒃ ᐊᒻᒪ ᐊᑭᓴᖅᑐᖃᑦᑕᐅᑎᑎᑕᐅᓪᓗᑎᒃ.  ᑕᐃᒪᓐᓇ ᐱᐅᓂᖅᐹᖑᖅᑰᖏᑦᑐᖅ ᓄᓇᕗᒥᐅᓄᑦ, 
ᓴᖅᑭᑦᑎᖃᑦᑕᕐᒪᑦ ᐊᕙᑎᐅᔪᒥᒃ ᐊᑭᓴᖅᑐᖃᑦᑕᐅᑎᓂᕐᒥᒃ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᑎᒍᑦ ᐊᒻᒪ ᑕᒪᓐᓇ ᐊᑭᕋᖅᑐᕆᓪᓗᓂ 
ᓯᕗᓪᓕᕐᒥ ᐱᒋᐊᕈᑎᒋᓚᐅᕐᓯᒪᔭᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕆᔭᐅᕙᒃᑐᓂᑦ. 

ᐃᓱᒪᓕᐅᕈᑕᐅᔪᑦ ᑲᑎᒪᔨᐅᔪᓄᑦ ᓄᓇᕗᑦ ᑮᓇᐅᔭᖃᖅᑎᑕᐅᓂᖓᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪ ᑮᓇᐅᔭᓕᕆᓐᓇᐅᑉ 
ᐊᕐᕌᒍᐊᓂ ᐃᒡᓗᒋᖏᓐᓂᖏᑦ 
 
ᒪᔾᔨ 2005-ᖑᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᓐᓄᑦ ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ ᓴᖅᑭᑦᑎᓚᐅᖅᑐᖅ ᖃᐅᔨᒪᔪᒻᒪᕆᐅᔪᓂᒃ 
ᑲᑎᒪᔨᓂᒃ ᐊᔾᔨᒌᓕᖅᑎᑦᑎᓂᕐᒧᑦ ᐊᒻᒪ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓄᑦ ᑮᓇᐅᔭᖃᖅᑎᑦᓯᕐᓂᐅᑉ ᐋᖅᑭᒡᓯᒪᓂᕆᔭᖓᓂᒃ.  
ᐊᑯᓂᐅᓗᐊᖏᑦᑐᖅ ᑭᖑᕐᖓᒍᑦ ᑲᑎᒪᔨᐅᔪᑦ ᑲᓇᑕᐅᑉ ᒐᕙᒪᒃᑯᖏᑕ ᓴᖅᑭᓚᐅᖅᐸᐃᑦ ᐅᖃᐅᔾᔨᒋᐊᖅᑎᐅᓪᓗᑎᒃ 
ᑲᑎᒪᔨᐅᓂᐊᖅᑎᓪᓗᒋᑦ ᐊᕐᕌᒍᒧᑦ ᑮᓇᐅᔭᓕᕆᓐᓇᐅᑉ ᐃᒡᓗᒌᖏᓐᓂᕆᔭᖏᓐᓂᒃ. 
 
ᐄᑉᐳ 26, 2005-ᖑᑎᓪᓗᒍ,  ᐱᖓᓱᑦ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᑕ ᒥᓂᔅᑕᐃᑦ ᑐᖏᓕᖏᑦ ᑮᓇᐅᔭᓕᕆᔾᔨᒃᑯᓐᓄᑦ 
ᐅᖃᓪᓚᒋᐊᖅᑐᖅᑎᑕᐅᓚᐅᖅᐳᑦ ᖃᐅᔨᒪᔨᒻᒪᕆᑦ ᑲᑎᒪᔨᖏᓐᓄᑦ ᐃᔨᒋᓂᖅᓴᐅᓪᓗᑎᒃ ᓇᓗᓇᐃᖅᑎᕆᓂᕐᒧᑦ ᐱᔾᔪᑕᐅᔪᓂᒃ ᐊᒻᒪ 
ᐅᖃᖃᑎᒌᓕᖁᓪᓗᒋᑦ.  ᐃᓚᒋᓪᓗᒍ, ᑲᑐᔾᔨᓪᓗᑎᒃ ᐅᑭᐅᖅᑕᖅᑐᕐᒥᐅᑦ ᒐᕙᒪᒃᑯᖏᑦ ᑎᑎᕋᓕᓚᐅᖅᑐᑦ ᑲᑎᒪᔨᐅᔪᓄᑦ ᑖᒃᑯᓄᖓ.  
ᑎᑎᖅᑲᑦ ᑐᓐᖓᕕᖃᓚᐅᖅᑐᑦ ᐃᓗᓕᖏᓐᓂᒃ ᐋᖅᑭᒡᓯᒪᓂᕆᔭᖓᑕ ᓄᑖᑦ ᑮᓇᐅᔭᖅᑖᖅᑎᑦᑎᔾᔪᑕᐅᕙᒃᑐᑦ, ᒪᓕᒡᓗᒋᑦ 
ᐱᖁᔭᕐᔪᐊᑎᒍᑦ, ᑖᒃᑯᐊ ᓈᒻᒪᖏᒻᒪᑕ ᑐᓂᔭᐅᖃᑦᑕᕈᒪᔪᑦ ᐊᑐᓂ ᐅᑭᐅᖅᑕᖅᑐᒥ ᒐᕙᒪᐅᔪᓄᑦ. 
 
ᐊᒡᒌᓯ 2005-ᖑᑎᓪᓗᒍ, ᑲᑎᒪᓕᓚᐅᕐᓯᒪᔪᑦ ᐅᖃᐅᓯᖃᕆᐊᖅᑐᕐᖢᑎᒃ ᐊᕐᕌᒍᒧᑦ ᑮᓇᐅᔭᖅᑖᕆᔭᐅᕙᒃᑐᑦ ᐋᖅᑭᒡᓯᒪᓂᕆᔭᖓᓂᒃ 
ᔭᓗᓇᐃᕝ ᓄᓇᑦᓯᐊᕐᒥ.  ᖃᐃᖅᑯᔨᓚᐅᖅᑐᑦ ᑲᑎᒪᑎᓪᓗᒋᑦ ᐊᒃᑐᖅᑕᐅᓯᒪᔪᓂᒃ - ᒐᕙᒪᐅᔪᓂᒃ ᐊᒻᒪ ᐱᓕᕆᕕᐅᔪᓂᒃ, ᓇᖕᒥᓂᖅ 
ᐱᓕᕆᕕᖃᖅᑐᓂᒃ, ᐃᓄᐃᑦ ᐊᒻᒪ ᐊᓪᓚᐃᑦ ᑎᒥᖁᑎᖏᓐᓂᒃ, ᐃᓕᓴᐃᔨᓂᒃ, ᕿᒥᕐᕈᔨᓂᒃ ᐊᒻᒪ ᖃᐅᔨᒪᔪᒻᒪᕆᐅᔪᓂᒃ. 
 
ᓯᑎᐱᕆ 2005-ᖑᑎᓪᓗᒍ, ᑭᒡᒐᖅᑐᖅᑎᐅᔪᑦ ᖃᔨᐅᒪᔪᒻᒪᕆᐅᔪᑦ ᑲᑎᒪᔨᖏᑦ ᑲᑎᒪᓚᐅᖅᑐᑦ ᐃᖃᓗᖕᓂ ᑲᑎᒪᖃᑎᖃᕐᖢᑎᒃ 
ᓄᓇᕗᑦ ᒐᕙᒪᒃᑯᖏᑕ ᐊᖓᔪᖅᑲᐅᑎᓂᒃ ᐃᖅᑲᓇᐃᔭᖅᑎᓂᒃ.  ᑕᖅᑭᕐᒥᓗ ᑖᕝᕙᓂᑦᓴᐃᓐᓇᖅ, ᐅᑭᐅᖅᑕᖅᑐᕐᒥᐅᑦ ᒐᕙᒪᖏᑦ 
ᐅᖃᐅᓯᒃᓴᒥᖕᓂᒃ ᑐᓂᓯᓚᐅᖅᑐᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᖏᓐᓄᑦ ᐊᕐᕌᒍᒧᑦ ᑮᓇᐅᔭᓕᕆᓐᓇᒧᑦ ᐊᑐᖅᑐᒃᓴᑦ 
ᐃᒡᓗᒌᓐᖏᓗᐊᕐᓂᖏᓐᓄᑦ. 
   
ᓴᖅᑭᑦᑎᓇᓱᓚᐅᖅᑐᑦ ᐅᖃᐅᓯᒃᓴᖏᓐᓂᑦ ᐃᔨᒋᔪᒪᓪᓗᑎᒃ ᐱᓪᓗᐊᑕᐅᓂᖏᓐᓂᒃ ᐱᔾᔪᑕᐅᔪᓂᒃ ᓯᕕᑐᔪᒧᑦ ᑐᓗᕈᑕᐅᔪᓂᒃ 
ᐱᕙᓪᓕᐊᑎᑕᐅᖁᓪᓗᒍ ᐅᑭᐅᖅᑕᖅᑐᖅ.  ᑲᑎᒪᔾᔪᑎᖃᓚᐅᖅᑐᑦ ᓄᓇᕗᒥᐅᑦ ᐊᔾᔨᐅᖏᓐᓂᖏᓐᓂ ᐱᖓᓱᓂ ᐅᑭᐅᖅᑕᖅᑐᒥ 
ᒐᕙᒪᐅᔪᓂ, ᐱᓗᐊᖅᑐᒥᒃ ᐃᓅᓯᖏᓐᓂ ᑮᓇᔭᓕᐅᕈᑎᒋᓇᓱᐊᖅᑕᖏᓐᓂᓗ, ᐊᑭᓕᖅᓱᕆᐊᖃᖅᑕᖏᓐᓂ ᐊᒻᒪ 
ᐊᑭᓕᕆᐊᖃᖅᑕᖏᓐᓂ, ᑮᓇᐅᔭᓕᐅᕈᑕᐅᔪᓐᓇᖅᑐᑎᒍᑦ ᐊᒻᒪ ᐱᕕᒃᓴᑎᒍᑦ. 
 
ᒫᓐᓇᐅᔪᖅ, ᖃᐅᔨᒪᔪᒻᒪᕆᑦ ᑲᑎᒪᔨᖏᑦ ᐱᔭᕇᕐᓯᕙᓪᓕᐊᓕᖅᑐᑦ ᐅᓂᒃᑳᓕᐊᒥᖕᓂᒃ ᐊᒻᒪ ᐊᑐᓕᖁᔭᓕᐊᒥᖕᓂᒃ.  ᑲᑎᒪᔨᐅᔪᑦ 
ᓇᓗᓇᐃᕐᓯᓚᐅᖅᑐᑦ ᑐᓂᓯᓂᐊᕐᓂᖏᓐᓂᒃ ᐃᓛᒃᑰᖅᑐᓂᒃ ᐅᓂᒃᑳᓕᐊᓂᒃ - ᐊᐃᑉᐸᖓ ᑭᐅᓇᓱᐊᕐᓗᓂ 
ᐊᔾᔨᒌᓕᖅᑎᑕᐅᑎᑕᐅᓯᒪᔪᓄᑦ ᐱᔾᔪᑕᐅᔪᓄᑦ ᐊᒻᒪ ᓇᓗᓇᐃᕐᓯᓗᑎᒃ ᖃᓄᐃᓪᓚᑦᑖᕐᓂᖏᓐᓂᒃ ᐅᑭᐅᖅᑕᖅᑐᕐᒥᐅᑦ ᐊᒻᒪ 
ᐊᑐᓕᖁᔭᓕᐅᕐᓗᑎᒃ ᐱᐅᓯᒋᐊᕈᑎᒃᓴᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᑕ ᐅᑭᐅᖅᑕᖅᑐᕐᒥᐅᑦ ᒐᕙᒪᒃᑲᖏᓐᓄᑦ ᑐᓐᓂᖅᑯᓯᐅᕙᒃᑐᓂᒃ. 

ᐅᖃᐅᔾᔨᒋᐊᖅᑎᑦ ᑲᑎᒪᔨᖏᑦ ᐊᕐᕌᒍᒧᑦ ᑮᓇᐅᔭᓕᕆᔾᔪᑎᑦ ᐃᒡᓗᒌᓐᖏᓗᐊᕐᓂᖏᓐᓄᑦ ᑐᓂᓯᓂᐊᖅᑐᑦ ᐃᒻᒥᒃᑰᖅᑐᒃᑯᑦ 
ᕿᒥᕐᕈᓂᖏᓐᓄᑦ ᒪᔾᔨ 2006-ᒥ, ᐊᒻᒪ ᐊᑐᓕᖁᔭᓕᐅᕐᓗᑎᒃ ᑭᐅᔾᔪᑕᐅᓂᐊᕐᒪᑕ ᐊᕐᕌᒍᒧᑦ ᑮᓇᐅᔭᓕᕆᓐᓇᕐᒧᑦ 
ᐃᒡᓗᒌᓐᖏᓗᐊᖅᑐᓂᒃ ᓯᕕᑐᔪᒧᑦ ᑐᕌᖓᓗᑎᒃ. 
 

ᐃᓱᓕᒋᐊᕈᑎᑦ 
 
ᓄᓇᕗᑦ ᑭᓐᖒᒪᒡᓯᖅᐳᑦ ᓄᑖᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖅᑖᖅᑎᑕᐅᖃᑦᑕᕐᓂᒧᑦ ᐋᖅᑭᒡᓯᒪᓂᐅᔪᓂᒃ 
ᓯᕗᒧᐊᒃᑎᐊᖁᓪᓗᒋᑦ ᐃᓅᓯᖏᑎᒍᑦ ᐊᒻᒪ ᑮᓇᐅᔭᓕᐅᕋᓱᐊᕐᓂᖏᑎᒍᑦ.  ᓄᓇᕗᑦ ᒐᕙᒪᒃᑯᖏᑦ ᖃᐅᔨᒃᑲᐃᓇᓱᐊᓕᖅᑐᑦ 
ᑲᓇᑕᐅᑉ ᒐᕙᒪᒃᑯᖏᓐᓂᒃ ᐋᖅᑭᒡᓱᕐᓯᒪᐅᓂᔪᑦ ᑖᒃᑯᐊ ᐃᓕᓴᕐᓯᓯᒪᔭᕆᐊᖃᕐᒪᑕ ᓄᓇᕗᒥᐅᑕᐅᔪᓂᒃ ᐊᒻᒪ ᐊᔾᔨᐅᖏᑦᑐᒥᒃ 
ᓄᓇᖃᕐᓂᖏᓐᓂᒃ. 
 
ᓄᓇᕗᑦ ᐱᔭᕆᐊᖃᕐᒪᑦ ᑮᓇᐅᔭᖅᑖᖅᑎᑕᐅᔾᔪᑎᖏᓐᓄᑦ ᐋᖅᑭᒡᓯᒪᐅᓂᔪᒥᒃ ᐊᕐᕋᒍᑕᒪᑦ ᑐᓐᓂᖅᑯᑕᐅᔪᑦ ᐅᓄᕐᓯᕙᓪᐊᖁᓪᓗᒋᑦ 
ᓄᓇᕗᑦ ᒐᕙᒪᒃᑯᖏᓐᓂᒃ ᐱᔨᑦᓯᕈᓐᓇᖅᑎᑦᑎᓂᐊᕐᒪᑕ ᐱᓕᕆᐊᑎᒍᑦ ᐊᒻᒪ ᐱᔨᑦᓯᕈᑎᒍᑦ ᐊᔾᔨᒋᓗᓂᒋᑦ ᖃᓪᓗᓈᑦ 
ᓄᓇᖓᓂᕐᒥᐅᑎᑐᑦ, ᑭᓯᐊᓂᓕ ᓄᓇᕗᑦ ᑎᒍᓯᔪᓐᓇᑦᑎᐊᖁᓪᓗᒍ ᑮᓇᐅᔭᓕᐅᕈᑕᐅᔪᓐᓇᕐᓂᐊᖅᑐᓂᒃ ᓯᕗᓂᒃᓴᒥ.  ᓄᓇᕗᒥᐅᑦ 
ᑕᒪᑐᒥᖓ ᐱᓕᕆᔪᒪᓂᖃᒻᒪᕆᓕᕐᒪᑕ ᓇᖕᒥᓂᖅ ᒪᑭᑕᖃᑦᑕᕈᓐᓇᕐᓯᓗᑎᒃ ᐃᑲᔪᖅᑐᐃᔪᓐᓇᕐᓯᓂᐊᕐᒪ ᑲᓇᑕᒥᐅᑕᐅᖃᑎᑦᑎᓂᓐᓂᒃ. 
 
ᓄᑖᑦ ᑲᓐᓲᕙᑎᕝᑯᑦ ᒐᕙᒪᐅᓕᖅᑐᑦ ᐅᖃᕐᓯᒪᔪᑦ ᐅᓄᖅᑐᐃᕐᓱᕐᖢᑎᒃ ᐊᖏᕐᓯᒪᓂᖃᕋᒥᒎᖅ ᑭᐅᔭᕆᐊᕐᒃᓴᖅ ᐱᒻᒪᕆᐅᔪᓄ 
ᐱᔾᔪᑕᐅᔪᓄᑦ ᑲᓇᑕᐅᑉ ᐅᑭᐅᖅᑕᖅᑐᕐᒥᐅᖏᓐᓄᑦ, ᐊᒻᒪ ᓯᕗᒧᐊᖕᓂᐊᖅᐳᒍᑦ ᑕᐱᕇᖃᑎᒌᒐᓱᐊᕐᓗᑕ ᑖᒃᑯᐊ ᑐᓐᖓᕕᒋᓗᒋᑦ. 

ᑎᑎᕋᖏᓐᓂ ᐱᖓᓱᓄᑦ ᐅᑭᐅᖅᑕᖅᑐᕐᒥ ᓯᕗᓕᖅᑎᖏᓐᓄᑦ ᓂᕈᐊᕐᓇᐅᓕᖅᑎᓪᓗᒍ, ᓄᑖᖅ ᑲᓇᑕᐅᑉ ᐊᖓᔪᖅᑳᕐᔪᐊᖅᑖᓴᖓ 
ᐅᖃᓚᐅᖅᑐᖅ ᑕᐱᕆᔭᖏᑦ ᑖᒃᑯᐊ ᐊᖏᕐᓯᒪᓂᖏᓐᓂᒃ ᐅᑭᐅᖅᑕᖅᑐᕐᒥᐅᑦ ᑮᓇᐅᔭᖅᑖᕆᕙᒃᑕᖏᑕ ᐋᖅᑭᒡᓯᒪᓂᕆᔭᖏᑦ 
ᕿᒥᕐᕈᓇᒃᑕᐅᔭᕆᐊᖃᕐᓂᖏᓐᓂᒃ.  ᓇᓗᓇᐃᕐᓯᓚᐅᕐᓯᒪᖕᒥᔪᖅ ᐸᕐᓇᒃᓯᒪᓂᖓᓂᒃ ᐅᖃᐅᑎᒋᓗᒋᑦ ᑮᓇᐅᔭᐃᑦ ᐊᑭᓕᐅᑎᒃᓴᐅᔪᑦ 
ᐊᒻᒪ ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᐅᑭᐅᖅᑕᖅᑐᒥ ᒐᕙᒪᖏᓐᓂ. 

ᐱᔾᔪᑕᐅᔪᑦ ᑕᐃᒪᓐᓇᐃᑦᑐᑦ ᐅᒃᐱᕈᓱᖕᓇᕐᒪᑕ ᐱᒋᐊᕈᑕᐅᓂᐊᖅᑎᓪᓗᒋᑦ ᐱᕙᓪᓕᐊᑎᑦᑎᓇᓱᐊᖅᑎᓪᓗᒋᑦ ᐱᓕᕆᖃᑎᒌᖕᓂᕐᒥᒃ 
ᓄᓇᕗᑦ ᐊᒻᒪ ᓄᑖᓂᒃ ᑲᓇᑕᐅᑉ ᒐᕙᒪᕆᓕᖅᑕᖏᓐᓂᒃ ᐋᖅᑭᒡᓯᓇᓱᐊᕐᓗᑎᒃ ᑮᓇᐅᔭᖅᑖᖅᑎᑕᐅᓂᕆᕙᒃᑕᖏᓐᓄᑦ 
ᐃᓗᐊᓐᖏᓕᐅᕈᑕᐅᔪᓂᒃ ᐃᑲᔪᖅᑐᖅᑕᐅᖁᓪᓗᒋᑦ ᓄᓇᕗᒥᐅᑦ ᐃᓗᓐᓇᖏᑦ. 


